A ALDEA

ENE IZAR MAITIA

Ene izar maitia

ene xarmagarria

ixilik zur'ikustera

jiten nitzauzu leihora
koblatzen dudalarik
zaude lo'kharturik
gauazk'ametsa bezala
ene kantua zauzula.

Zuk ez nuzu ezagutzen
hori ere zaut gaitzitzen
ez duzu ene beharrik
ez eta axolarik

hil edo bizi nadin
zuretako berdin

2u aldiz, maite Maria
2zu zare ene bizia.

Amodiozko pena zer zen
oraino ez nakien

orai ez nuzu biziko
baizik zu maitatzeko
Norat den ixurkia

hara juaiten da ura
orobat ni maitenena
jiten niz zuregana.

GOIZIAN GOIZ JEIKIRIK

Goizian goiz jeikirik argia gaberik

urera joan ninduzun pegarra harturik.

Jaun txapeldun gazte bat jin zautan ondotik
heia nahi nuenez urera lagunik.

Nik ez nuela nahi urera lagunik

aita beha zagola salako leihotik.

Aita beha zagola, ezetz erran gatik
pegarra joan zerautan besotik harturik.
Urera ginenian biak musuz musu
galdegin zautan ere: ‘Zonbat urte tuzu".
“Hamasei, hamazazpi orain ez konplitu
zurekin ezkontzeko gazteegi nuzu”.
Etxerat itzultzeko nik dutan beldurra

ez jakin nola pentsa amari gezurra.
“Neska nahi duzuia nik erakuts zuri
etxerat etortzean zer erran amari.

Urzo xuri polit bat gabaz dabilana
hark ura zikindurik egotu naiz ama”.

“Dakigunaz geroztik zer erran amari
dugun pegarra pausa gaitezen liberti".

LEISIBATXU ZURIA DOZU

Leisibatxu zuria dozu, andra gaztea
ondotxu egosita, aita prailea.

Eskutxu zuria dozu, andra gaztea
guantepean erabilita, aita prailea.

Semerik edo badozu, andra gaztea
semetxu bi daukadaz, aita prailea.

Semeak nun dituzu, andra gaztea
eskolak erakusten, aita prailea.

Senarrik edo badozu, andra gaztea
senarra biajean, aita prailea.

Ezagutuko ote zenduke senar zeurea
lehengo erropakin baletor bali, aita prailea.

Laztan bat emongo neuskizu, andra gaztea
ibaia dago bitarte, aita prailea.

Berton itoko al zara, andra gaztea
berori txalupa dala, aita prailea.

Suak erreko al zaitu, andra gaztea
berori egurra dala, aita prailea.

Agur, agur, agur, andra gaztea
beyoa ondo, ondo, aita prailea.

ANDEREA GORARIK

Anderea, gorarik zaude leihoan
zure senarra behera dago Frantzian
hura handik itzul daiteken artean
eskutari har nezazu ni etxean.

Ene senarra behera deia Frantzian
hura handik itzul daiteken artean
eskutari nihaur aski niz etxean
hauzoak hurbil utzi derauzkit juaitean.

Izan nuzu Frantzian et'Espainian
bai eta ere Angeleterra guzian
andere ederrik ikusi badut heietan
zure parerik ez zen ene begietan.

Mutil gaztea ederki zira mintzatu
gaurko ostatu gure etxean baduzu
ganbera garbi, ohea xuri dukezu
nihaur ere aldean hurbil nukezu.

Zure senarra ni baino gizon hobea
zazpi urtez hark eman deraut ogia
zortzigarrenean bere azpiko zaldia
anderea, begira fidelitatea.

Uri haize ura denean uherlo
andretto hauk oro girare parlero
hitzfio hori juan zerautazu laxero
ene senarra nik zukan truka ez niro.

Anderea iragan zautzu denbora
eskeini tutzu ohea eta ganbara
heiekilan oi! zure gorputz propia
ez deia bada errazu hori egia.

Eskutari jaun bilho urdin faltsuia

hi ote hiz nihaurren lehen semea
altxazak, altxa ezker aldeko begia
ene semeak han baitik sor seinalea.

Iratzea beteko denean udarez

zezen xuria erditzen denean xahalez
labe gorria betetzen denean elurrez
erranen dautzut zurea naizen bai ala ez.

Ur gainean eginen diat zubia

han ereinen ogitto hazi gorria

han jin arte ogizko opil xuria

ez duk izanen amaren barkamenduia.

URZO XURI POLLIT BAT

Urzo xuri pollit bat
bazen herri huntan
aita amak utzirik
joan zen airetan
paregabia baitzen
bere lagunetan
ihiztariak zuen
atzeman saretan.

Urzo xuri pollita
kaiolan eritu

eta ihiztaria
tristezian sartu
gaitza berri zueno
nahi zuen saldu
erostun tontuen bat
arrapatu balu.



Aita ama gaixuek
ez bide zakiten
ihiztari zaharrak
zer zuen egiten
urzuak zituela
kaiolara biltzen
eta han inozentez
ongi baliatzen.

Ihiztari zaharra
gaizki usatua
etzautzu baliatu
aurtengo tratua
gogoz saltzen zinuen
urzo kolpatua

izan balitz mundua
arras lokartua.

MUTIL KOXKOR BAT

Mutil koxkor bat itsu aurreko
zuela aldamenian

gizon buru soil bizar zuri bat
bi makuluen gaifiian

kale ertzian ikusi nuen

ifiora ezin joanian

ta bera nor zan jakin nahiean
inguratu nintzanian
limosnatxo bat eskatu zidan
Jainkuaren izenian.

Zerbait emanaz galdetu nion
ahal zen modu onenian
jaiotzetikan al zeukan hala
gaitzak hartua mendian
erantzun zidan: “Ez semia ez
nik indarra nuenian

ez nuen uste iritxitzerik
honetara azkenian

gaur limosna bat eskatutzen det
Jainkuaren izenian".

Eta jarraitu zuan esanaz:
“Lehengo gerrate denian

ni aurre xamar ibiltzen nintzan
beti edo gehienian

nekatu gabe aisa igoaz
aldapik luzienian

etzan burura asko etortzen
gu hala gabiltzanian

gero limosna eskatutzerik
Jainkuaren izenian”.

Odola bero eta burua

harrua daguanian

edozein eran sartutzen da bat
halako itsumenian

atsekabe ta negar saminak
badatoz ondorenian

nola erabat batek bizia
utzitzen ez duenian
limosnatxo bat eskatu biar
Jainkuaren izenian.

B ALDEA

BEGIAK PARREZ PARREZ

Begiak parrez parrez
bihotza negarrez

halaxe joaten nintzan maitia
zugandik dolorez.

Ama zuriak neri

parian pasata

ez dit agurrik egin maitia
burua jirata.

Ama zuriak neri

ez agurrik egiteko

zer palazio dauka maitia
2zuri emateko.

Palazio eder bat

haitzaren gaifiean

ez da euririk sartzen maitia
ari ez dunian

ez da haizerik sartzen maitia
ez dabilenian.

ARROSA XURIAREN AZPIAN

Arrosa xuriaren azpian anderea lo harturik
elurra bezain xuri ekhia bezain ederrik
hirur kapitainek zeraukaten gortez inguraturik.

Kapitainek joan ziren beren zaldiak harturik
hartu zuten anderea mantoz ontsa trozaturik
gero Pariserat eraman zuten aitak jakin gaberik.

Parisen hostaliersak bazuen salutatu
bazuen salutatu berriak ere galdatu:
“bortxaz ala amodioz jina zira, anderea errazu”.

“Ez, ez, ene bihotza arras bortxaz jina duzu
hirur kapitainek galeriatik harturik jina nuzu”.

Kapitainek hori entzunik jiten dira andereagana:
“Anderea afal zite eztirik eta trankilik®
hirur kapitain izanen tuzu gaur zure serbitzari".

Andereak hori entzunik hila zuzun erori
kapitainak joan ziren beren zaldiak harturik
negar egiten zutelarik andereari dolu eginik.

Handik hirur egunen buruan andereak aitari
oihu: “Ai, aita ni orai hemen niagozu
birjinitatearen naiz begiratu hilaren egon nuzu".

ENE SEME TTIPIENA

Ene seme ttipiena

hik emaiten dautak pena
habil harat, habil honerat
masta gainaren puntarat
ean ageri den untzirik
edo bertzenaz leiorrik.

Ail aita heldu nuzu
bihotza arras tristerik

ez dut ikusi ez untzirik
ez eta ere leiorrik

jan behar baldin baduzue
hil nazazue lehenik.

Ene seme ttipiena

hik emaiten dautak pena
habil harat, habil honerat
masta gainaren puntarat
ean ageri den untzirik
edo bertzenaz leiorrik.

Ail aita heldu nuzu
bihotza alegerarik
ikusi dut orai untzia
bai eta ere leiorra
2zure alaba Maria
leihoan josten jarria.



ELIZARA DIJOA

Elizara dijoa serio serio
monuaren puntatik zintia dario
elizara joan eta belauniko jarri
lehenbiziko orazioa bere majuari.

Aizazu zuk galaia, zuk omen diozu
zuretzat naukazula nahi banauzu hartu
gezurra badiozu, enganatzen banauzu
nerekin hankarikan berotuko ez dezu.

Laranjaren gisako kolore horiekin
aukeran omen zabiltz hogei ta bostekin
aukeran dabilenak nekea berekin
zeriek ote dauka fortuna zurekin.

MARKESAREN ALABA

Zeruak eta lurrak egin zituana
memoria argitzera atoz neregana
esperantza badaukat zerorrek emana
kunplituko dedala desio dedana.

Amoriozko penak bertso berrietan
publika ahal banitza Euskal herrietan
enteratu naiz ongi enkargu hoietan
San Jose arratsaldeko hiru t'erdietan.

Markes baten alaba interesatua
marifieruarekin enamoratua
deskubritu gaberik bere sekretua
amoriua zeukan barrena sartua.

Egun sinalia zan goguan hartzeko

esan ziola haren etxera joateko:
—‘Deseo dedan hitz hau manifestatzeko
zurekin Antonio nago izateko.”

—‘Zer esaten didazu, Juanita, hitz hori?
Tentatzen ai zerala trazak badirudi
etzait zure gradurik tokatutzen neri

ez burlarikan egin marifieruari.”

—“Eduki dezakezu ongi sinistua
aspaldian nenguela zutzaz gustatua
etzaitut nik utziko desanparatua
hala egiten dizut gaur juramentua.”

Konformatu ziraden alkarren artian
ezkonduko zirala hurrengo urtian
eskola ikasteko bien bitartian
beraren herritikan guztiz apartian.

Hala disponiturik jarri ziran biak
kartaz entenditzeko alkarren berriak
formalidadiakin jartzeko egiak

bainan etziran lo egon amaren begiak.

—“Alperrik izango dira haserre gurian
ez naute mudatuko eternidadian
esposatu nahi nuke karifio onian
Antonio Maria etortzen danian.”

Ezin egon zan ama hitz hori sufritzen
berehala hasi zen kartak detenitzen
intentzio haundiagoz ezkontza galdutzen
Juanitak halakorik etzuen pentsatzen.

Amaren malezia: Korreora juan ta
Antonio hil zala egin zuen karta
Juanitaren tristura berri hura jakinda!
engainatua bestek gezur bat esanda.

Amak esaten dio: —“Juanita neria
galdu da diotenez Antonio Maria

nik billatuko dizut beste bat hobia
maiorazgo interes askoren jabia."

—‘Ama ez neri esan horrelakorikan
ez det nik bestegana amoriorikan
ezin alegre leike nere barrenikan
komenientzi ona egonagatikan.’s

—“Utzi alde batera horrelako lanak
ez ditut nik ikusten zu bezala damak
nahi badituzu hartu onra eta famak
giatuko zaituzte aitak eta amak.”

Denbora kunpliturik galaia abian

zer pasatu ote zan haren memorian?
kartarik hartu gabe juan da aspaldian
inozente sartu zan jaio zen herrian.

Hau da lehendabiziko hark esan zuena:
—*Zer da musikarekin onratzen dutena?”
—*‘Markesaren alaba kalian barrena
esposario zala hark bihar zuena.”

Desmaiaturik egin zuen ordu bete
gero nobia eske hitz bi egin arte
inguratu zitzaion makifa bat jende
bigarren ordurako hil zan derrepente.

Gaua pasatu eta hurrengo goizian
entierrua zuen bigarren klasian
markesaren alaba guzien atzian

zer pena izango zan haren bihotzian.

Penarekin leherturik Antonio hil zan
akonpanatu zuen Juanitak elizan
maitasuna bazion esan dedan gisan
geroztikan etzuen osasunik izan.



